
GOUVÈNÈ CUOMO ANONSE REPONS LETA A POU EDE VIL AMSTERDAM 

AMELYORE ENFRASTRIKTI DLO KI DEGRADE YO 
 

$5 Milyon dola nan Finansman Leta Pral Ede Ranfòse Enfrastrikti pou Dlo K’ap 
Degrade nan Vil la pou fè Avanse Pwojè Reparasyon ak pou Fiti yo 

 
 
Gouvènè Andrew M. Cuomo te anonse jodi a ke gen $5 milyon dola ki disponib pou 
amelyore enfrastrikti pou dlo k’ap degrade yo nan Vil Amsterdam apre ke yon tiyo 
bouch egou te vin kraze nan Forest Avenue mwa pase a. Finansman sa, ki gen ladan 
$1.25 milyon dola ki soti nan Lwa Amelyorasyon Enfrastrikti pou Dlo NYS yo, ak yon prè 
$3.75 milyon dola ki san to enterè ki soti nan Fon Wotatif Dlo Potab Eta a, pral ede vil la 
anpeche lòt evènman ki koze bouch egou yo debòde a lavni. 
 
“Enfrastrikti dlo ki degrade yo kapab andomaje anviwònman an epi mete sante ak 
sekirite abitan yo an danje”, se sa Gouvènè Cuomo te deklare. “Ak finansman sa, nou 
ap ede Vil Amsterdam fè reparasyon ki nesesè epi asire ke li konble bezwen an 
enfrastrikti pou dlo enpòtan li yo nan fiti.” 
 
Basil Seggos, ki se Komisè Depatman Pwoteksyon Anviwònmantal la, te deklare, 
“Lè mwen te vizite Vil Amsterdam lan jou ki te 1 Out lan, mwen te enfòme lidè yo ke leta 
kontinye ap mache avèk yo, nan ofri yo asistans teknik, finansman, ak nenpòt asistans 
adisyonèl ki nesesè. Sa bèl pou wè Vil lan franchi etap enpòtan sa yo pou amelyore 
enfrastrikti pou dlo yo.”  
 
Jou Lendi 25 Jiyè an, Vil lan te rapòte bay DEC atravè Sistèm Alèt NY lan ke te gen yon 
tiyo bouch egou ki te kraze ki t’ap koze anviwon 50 galon dlo ki pa trete tonbe chak 
minit nan Wiso Nò Chuctanunda, ki se adjasan Rivyè Mohawk la. Anviwon 500,000 
galon dlo egou te gentan tonbe ladan avan ekip yo te rive enstale yon sistèm ponp pou 
ranplase pati ki te kraze nan tiyo a, ki te vityèlman elimine tout dechaj yo apati 30 Jiyè. 
 
Jou 1 Out lan, Gouvènè Cuomo te mande Depatman Pwoteksyon Anviwònmantal la ak 
Kòporasyon Etablisman Anviwònmantal la pou yo rankontre ak Vil lan epi pou evalye 
opsyon ki posib yo pou rezoud domaj enfrastrikti bouch egou an. An plis de sa, eta pral 
idantifye opsyon finansman potansyèl tankou Lwa pou Amelyorasyon Enfrastrikti pou 
Dlo pou ane 2015 lan, prè sibvansyonye Kòporasyon Etablisman Anviwònmantal la yo, 
Sibvansyon Plan Enjenyè yo ak sibvansyon Pwogram Amelyorasyon Kalite Dlo a yo. 
Aktyèlman DEC an diskisyon ak Amsterdam pou pote plis amelyorasyon nan enfrastrikti 
dlo egou ki degrade yo, ki gen ladan tou pou yo modènize yon òdonans konfòmite 
global ki ekziste deja. 



 
Michael Villa, ki se Majistra Vil Amsterdam, te deklare, “Kowoperasyon ak tout nivo 
nan gouvènman te enfòmatif anpil, epi mwen apresye sipò pèsonèl Gouvènè Cuomo 
an, Senatè Amedore ak Santabarbara ki se Manm Asanble. Amelyore enfrastrikti dlo ak 
bouch egou yo se yon pwoblèm pou tout moun, epi Vil nou an ankouraje anpil epi 
rekonesan pou tout sipò finansye ak enjenyè ki pou abòde pwoblèm nesesite enfrastrikti 
yo.” 
 
Senatè George Amedore te deklare, “Se yon bòn nouvèl pou Vil Amsterdam apre li te 
fin toumante pa pwoblèm bouch egou yo, ki kontinye fè moun k’ap peye enpo yo 
depanse lajan epi andomaje anviwònman nou an. Finansman sa yo pral ede yo fè 
amelyorasyon ki nesesè nan tiyo bouch egou yo ki te dwe fèt depi lontan. Mwen salye 
Majistra Villa pou tenasite, lidèchip ak patenarya li pandan pwoblèm sa, epi tou Biwo 
Gouvènè an poutèt yo te wè ijans sitiyasyon an nan Amsterdam. Yon enfrastrikti ki fyab 
epi sekirize se fondasyon yon ekonomi ki solid ak kominote ki an sante, epi mwen 
kontan poutèt Amsterdam pral jwenn asistans sa ke li te bezwen anpil lan.” 
 
Angelo Santabarbara, ki se Manm Asanble, te deklare, “Mwen remèsye Gouvènè an 
poutèt li te reponn a apèl nou an pou jwenn finansman ijan pou reparasyon enfrastrikti 
enpòtan ke yo te bezwen nan vil Amsterdam. Finansman sa pral non sèlman ede nan 
nesesite minisipalite a pou repare imedyatman enfrastrikti sanitè bouch egou li yo, men 
tou li pral remèt fon ki te soti nan lòt domèn enpòtan nan bidjè vil la. Enfrastrikti k’ap 
degrade atravè kominote nan Rejyon Nò an gen bezwen ijan, epi finansman ijans ke yo 
mete disponib kounya yo se yon bon envestisman pou avni gwo Vil Amsterdam nou 
an.” 

### 
 
 

 W’ap jwenn lòt nouvèl ki disponib sou sitwèb www.governor.ny.gov 
Eta New York | Chanm Ekzekitif | press.office@exec.ny.gov | 518.474.8418 

 

  

 

http://www.governor.ny.gov/
mailto:press.office@exec.ny.gov

